
1

Mbese koko bifite itandukaniro? 

2

Mwaba mwarabonye ukuntu ubwicanyi bugenda 
bwiyongera mu mijyi mikuru ku isi hose?!
Birigaragaza mu buryo butangaje.

3

Umunsi umwe, hari umugabo umwe wiroshye mu biro 
ku cyicaro gikuru cy’"abapolisi, arakaye cyane.!
Hari umuntu wari winjiye mu nzu ye, amutwara ibintu 
byinshi by’"agaciro kenshi. Uyu mugabo yari yashoboye 
kurabukwa ishusho y’"umujura wamwibye, ubwo rero 
yaraje kureba abapolisi ngo barebe icyo bakora kuri 
icyo kibazo.!
Nuko umupolisi war’"ubishinzwe amwereka igitabo 
cy’"urutonde rw’"amafoto y’"abantu bazwiho 
ubugiranabi ngo arebe niba yacishiriza akabonamo 
ishusho y’"uwamusahuye.

4

Mu kanya gato, umupolisi ati; “B’"uretse gato”. Ashyira 
urutoki rwe ku ifoto imwe, akajya areba iyo foto 
akanareba n’"uwo mugabo.  Umupolisi ariyamirira ati: “ 
Uyu ni wowe!” Kandi hari urwandiko rwo mu 
bucamanza rwo kugufata ukajyanwa imbere 
y’"ubucamanza!”!
     Nuko uko byaje kugaragara, wa mugabo wari wibwe 
washakaga ko abapolisi bamurenganura niwe waje 
kubonekwaho ko ashakwa kuber’"ibyaha 
by’"ubugiranabi!

5

Ubwicanyi n’"ubugiranabi biri hose, naho udashobora 
gukeka ko bwahaboneka. Buri mu kazi aho abantu 
bakorera, mu nganda, mu midugudu dutuyemo, mu 
mijyi mito n’"iminini.

6

Mu bihugu bimwe na bimwe, imyigaragambyo, 
imyivumbagatanyo n’"ubusambo bireze.!
Ubuhotozi, abayobya indenge, iterabwoba rikoresha za 
bombes, gukinda abagore, ubujura, ubusambo, naruswa 
mu nzego z’ubutegetsi bivugwa buri munsi mu bihugu 
byose byo ku isi.!
Kuki ubugiranabi bugenda bwiyongera?!
Ni iki kiri inyuma yo kwiyongera kutigeze kubaho kwo 
kutagendera ku mategeko?!
Mbese isi yacu byayigendekeye bite?

7

Mu bihugu byateye imbere n’"ibindi bihugu bikize byo 
ku isi, urungano rushya rw’"abasore b’"ingimbi 
barahagurutse, barabaza, ntibapfa kwemera, kandi 
bateje ibibazo.!
Imana Irahamagarira abantu bakuru kubera abana babo 
icyitegererezo cyiza.  Abana bakurikiza umuco basanze 
mu bantu babakikije.  None se ni nde uzababera 
urugero mu by’"Umwuka?

8

Ababyeyi b’"abagabo barabeshya ku kazi cyangwa se ku 
misoro baha Leta, ababyeyi b’"abagore bakuzamo inda 
kandi abo babyeyi bombi babana babeshyana.

9

Ibyo byose abana barabireba!!
Naho ingo zisenyuka zisigira abana inkovu mbi!!
 Ni nde uzigisha abana abamenyesha gutandukanya 
ikibi n’icyiza niba ababyeyi nabo ubwabo 
batabikurikiza?!
Ntabwo mu by’"ukuri ababyeyi bashobora gushyira ku 
mashuri urwo ruhare rukomeye!!
Amashuri menshi ntiyigisha cyangwa se ngo!
ashyigikire inyigisho zivuga uburyo bwo kwifata neza 
mu buzima.!
Muri iki gihe hasa naho hari ibyiyumviro ko twarenze 
kure ibyo Bibiliya yigisha byerekeye uburyo buboneye 
bwo kubaho! 

10

Hari amatorero muri iki gihe nayo yigisha ko 
amabwiriza y’"Imana kubyerekeye icyiza n’"ikibi atakiri 
ku murongo.  

11

Bavuga ko amategeko y’"Imana yakuweho,

12

cyangwa se ko atakijyanye n’"iki gihe turimo,

13

cyangwa se ko aruhije gukurikizwa.

14

Ingaruka z’"ibyo nuko abantu benshi ubu bikorera ibyo 
bishakiye - maze isi ikaba iri gusarura umusaruro 
udasanzwe w’"ingo zasenyutse, abana b’"indakoreka, 
n’"ubugiranabi bukaze.  

15

(Isomo: Hosea 8:7)!
Umuhanuzi Hosea aravuga ati,”Babiby’"umuyaga, 
bazasarura serwakira...” 

16

Ikibazo ariko ni iki: Ni nde ugena igihe ibintu ari byiza 
cyangwa bibu?     !
Ntabwo ari iby’"abantu nabo ubwabo bataboneye rimwe 
na rimwe bibwira ko ari byiza?!
Niba kugena icyiza cyangwa ikibi bituruka ku buryo 
tubyitekerereza twe ubwacu, dushobora gusobanura 
hafi y’"icyari cyo cyose.   

17

(Isomo: Imigani 16:25)!
Nyamara Bibiliya itubwira ko tutari abacamanza beza 
bazi gushishoza neza ku cyiza n’"ikibi aho igira iti: 
“Hariho inzira umuntu yibwira ko ari nziza;!
Ariko iherezo ryayo ni inzira z’"urupfu.”!
Imigani 16:25.

18

(Isomo: 2 Timoteo 4:3, 4)!
Intumwa Paulo Yabivuze mbere ati: “kuko igihe kizaza, 
batazihanganira inyigisho nzima, ahubwo kuko amatwi 
yabo azaba abarya yifuza kumva ibibanezeza,

19

bazigwiriza abigisha bahuje n’"irari ryabo.” 

20

 “kandi baziziba amatwi ngo batumva ukuri, bazayoba 
bakurikiz’"imigani y’"ibinyoma.”!
2Timoteo 4:3, 4.

21

Nibyo nubwo bibabaje kuvugwa, tugenda tubona ko 
tudashobora kuronk’"umudendezo twegezayo 
amategeko!!
Gukuraho ibyerekana icyiza n’"ikibi bikurikirwa na 
rwaserera. 

22

Uramutse ushinguye ibimenyetso n’"ibyapa byo ku 
muhanda ukabikuraho, icyakurikiraho n’"amaherere ku 
mihanda isanzwe no ku mihanda minini nyabagendwa. 

23

Amategeko ni ayahe?!
Mbese dushobora kumenya icyiza n’"ikibi?

24

Kera cyane, Imana Yaduhaye uburyo bwo kubaho 
tukabana mu buzima buzira ubugizi bwa nabi.!
Iyo ubwo buryo buza gukurikizwa, ubugizi bwa nabi 
ntibwari kwigera bubaho!!
Buri wese yari kugira umutekano n’"umunezero aho yari 
kuba ari hose ku isi. 

25

(Isomo: Kuva 20:2)!
Igihe abana b’"Isirayeli bashingaga amahema muy 
butayu wa Sinai, Uwiteka Yaje guhura nabo Arababwira 
Ati, “Nd’"Uwiteka Imana yawe, yagukuye mu gihugu 
cy’"Egiputa, mu nzu y’"uburetwa.” !
Kuva 20:2.

26

(Videwo y’"amasegonda 6)!
Ubwa mbere, Uwiteka Yivuze Ababwira ko Ari we 
Wabakuye mu buretwa.!
Ni We wabafunguriye inzira mu nyanja itukura;!
Ni We wabarindaga.!
Muri make, Uwiteka Yari ari kubabwira Ati, Mbitaho. 
Mushobora kunyizera.” 

27

Nuko Ababwira Amategeko yayo kugira ngo umuntu 
abeho neza mu mahoro n’"umutekano - kandi ayo 
mategeko yari kumumenyesha icyiza n’"ikibi.

28

Reka turebe gato urutonde rw’"Amategeko Cumi Imana 
Yavugiye ku musozi Sinai:!
(Isomo: Amategeko Cumi aboneka mu Kuva 20)”!
“Ntukagir’"izindi mana mu maso yanjye…

29

 “Ntukiremer’"igishushanyo kibajwe...ntukabyikubite 
imbere...

30

 “Ntukavugire ubusa izina ry’"Uwiteka, Imana yawe…



10 – Byagendekeye Bite Icyiza n'!Ikibi?

6

31

 “Wibuke kwez’"umunsi w’"isabato. Mu 
mins’"itandat’"ujy’"ukora...arik’"uwa karindwi ni wo 
sabato y’"Uwiteka Imana yawe...

32

 “Wubahe so na nyoko...

33

 “Ntukice...

34

 “Ntugasambane.

35

 “Ntukibe.

36

 “Ntugashinj’"ibinyoma mugenzi wawe.

37

 “Ntukifuz’"inzu ya mugenzi, ntukifuz’"umugore wa 
mugenzi wanjye, cyangwa umugaragu we,

38

Cyangwa umuja we, cyangwa inka ye, cyangwa 
indogobe ye, cyangwa ikindi kintu cyose cya mugenzi 
wawe.”!
Kuva 20:3 -17.

39

(Videwo y’"amasegonda 10)!
Ubwo ubwoko bw’"Abisirayeli bumvaga ibyo, bahinze 
umushitsi.!
Niba ibyo byari ubushake bw’"Imana, bari biyemeje 
kubukora.

40

Nyamara nyine, kubera tuzi ukuntu abantu buntu 
dushobora kwibagirwa, Imana Yanditse  

41

(Isomo: Kuva 31:18)!
“Amaze kuvuganira na Mose ku musozi Sinai, Uwiteka

42

amuha ibisate by’"amabuye bibiri, biriho ibihamya, 

43

byandikishijweh’"urutoke rw’"Imana.”!
Kuva31:18.

44

Nubwo bwari ubwa mbere Imana Itanga Amategeko 
yayo mu buryo bwanditse, amategeko yabayeho  kuva 
iteka n’"iteka.!
Mbere rwose mbere yo kuri Sinai, mbere ndetse ya 
Adamu na Eve, amategeko adahinduka y’"iteka agorora 
yahozeho ariyo shingiro y’"ubutegetsi bw’"Imana mu 
ijuru. 

45

Mu by’"ukuri, n’"abamalayika bagengwaga 
n’"amategeko y’"Imana.!
Bari barahawe guhitamo gukurikira Amategeko 
y’"Imana cyangwa se ko bayivumburaho.

46

Satani n’"abamarayika be bahitamo “kwikorera ibyabo 
bishakira” - kwishyiriraho amategeko yabo.!
Nuko uku kwivumbura kwabo kubakururira 
kwirukanwa mu ijuru.

47

(Isomo: Ibyahishuwe 12:7-9)!
Bibiliya ivuga ko,!
“Mu ijuru habaho intambara. Mikaeli n’"abamarayika 
be batabarira kurwanya cya kiyoka: ikiyoka kirwanana 
n’"abamarayika bacyo.

48

Ntibanesha, kandi mu ijuru ahabo ntihaba 
hakiboneka.” 

49

Cya kiyoka kinini kiracibwa, ni cyo ya nzoka ya kera, 
yitw’"Umwanzi na Satani, ni cyo kiyobya abari mu isi 
bose; 

50

nuko kijugunywa mu isi, abamarayika bacyo 
bajugunyanwa na cyo.” !
Ibyahishuwe12:7-9.!
Nyamara hari abamarayika bahisemo gukurikira Imana 
bakomera no ku mategeko yayo.

51

(Isomo: Zaburi 103:20)!
“Muhimbaz’"Uwiteka, mwa bamarayika mwe:!
Mwa banyambaraga nyinshi mwe basohoz’"itegeko rye!
Mukumvir’"ijwi ry’"ijambo rye.”!
Zaburi 103:20.

52

Adamu na Eva muri Edeni bari bazi Amategeko 
y’"Imana, kuko bamaze gucumura, bumvise bakozwe 
n’"isoni  umutima ubacira urubanza.  

53

Kandi ubwo Kaini yarakazwaga nuko Imana Yakiriye 
ituro rya Abeli Ikanga irye, Uwiteka Yabajije Kaini Iti,

54

(Isomo: Itangiriro 4:6, 7)!
“N’"iki kikurakaje, kandi n’"iki gitumy’"ugaragaza 
umubabaro?

55

N’"ukor’"ibyiza, ntuzemerwa? ariko n’"udakora ibyiza, 
ibyaha byitugatugira ku rugi.” !
Itangiriro 4:6, 7.!
Icyo gihe, Itegeko ry’"Imana ryagombaga gushyirwa mu 
bikorwa kuko tubwirwa ko,

56

(Isomo: Abaroma 4:15)!
“...ariko aho amategeko atari, nta gicumuro kihaba.”!
Abaroma 4:15.

57

Imbonerahamwe ivuga ko !
“Igicumuro...ari ukwica itegeko, ibyategetswe, n’"ibindi; 
icyaha.” 

58

Aburahamu yari azi kandi yubahaga amategeko 
y’"Imana mbere cyane yuko amategeko atangirwa i 
Sinai. 

59

(Isomo: Itangiriro 26:5)!
Imana Yavuze ko Izahira Aburahamu 
n’"abamukomokaho, “kuko Aburahamu yanyumviraga, 
akintonder’"ibyo namwihanangirije n’"ibyo nategetse 
n’"amategeko yanjye nandikishije n’"ayo navuze.”!
Itangiriro 26:5.

60

Bigaragara neza ko mbere ya Sinai, umutimanama wa 
Yosefu watumye atsinda igishuko yari yatezwe 
n’"umugore wa Potifari ubwo yamusubizaga ati,

61

(Isomo: Itangiriro 39:9)!
“Databuja ... kandi ntacyo yasize ngw’"akinyime keretse 
wowe, kuko uri umugore we:

62

none nabasha nte gukor’"icyaha gikomeye gityo, 
ngacumura ku Mana?” !
Itangiriro 39:9.

63

Yosefu yari azi ko gusambana ari icyaha; yari azi 
ibijyanye n’"ibyo Imana Yita byiza cyangwa bibi.!
Yari yaramashe akomeje ku kutica Amategeko yera 
y’"Imana!   

64

(Videwo y’!amasegonda 4) Abana b’!Isirayeli bari 
barabwirijwe gukorera Imana no kuyubaha, nyamara 
bibagiwe Amategeko y’!Imana aho bari mu Egiputa ari 
inkoreregahato. 

65

Bamaze kuva mu Egiputa, hasigaye ibyumweru bike 
mbere yuko bagera i Sinai, Uwiteka Yacyashye Mose 
kuko Abisiraeli bicaga Amategeko yayo bagerageza 
gutoragura manu ku Isabato:

66

(Isomo: Kuva 16:28, 30) !
“Uwiteka abwira Mose ati: ‘Muzageza he kwanga 
kwitonder’"amategeko yanjye n’"ibyo nategetse?’

67

Nuko ku wa karindw’"abantu bararuhuka.”!
Kuva 16:28, 30.!
Nuko rero urabona ko itegeko rya kane ryari rizwi na 
mbere ya Sinai.

68

Nibyo, amategeko y’!Imana ni urugero rw’!iteka 
rwerekana icyiza ku bibaho byose."
Kandi mu by’!ukuri, mbese twatangazwa nuko Imana 
ifite amategeko agenga ingoma yayo?  

69

(Isomo: 1 Abakorinto 14:33, 40)"
Intumwa Paulo yaranditse ati: “kuko Imana itari iyo 
umuvurungano...” 

70

 “Ariko byose bikorwe neza uko bikwiriye, no muri 
gahunda.”"
1 Abakorinto 14:33, 40.

71

Nta butegetsi bufite gahunda bushobora kurama 
budafite amategeko abugenga.  Nta baturage bashobora 
kubana neza ngo bajye imbizi mu mujy’!umwe, mu 
munezero no mu mutekano batagira amategeko."
Kamere ubwayo ifite amategeko; ndetse n’!abana 
ntibashobora gukina umukino utagira amategeko 
bagenderaho! 

72

(Isomo: Abaroma 2:13)"
Bibiliya igira iti, “ kuko abumva gusa amategeko atari 
bo bakiranuka ku Mana;

73

ahubwo abayumvira ni bo ni bo batsindishirizwa na 
yo.”"
Abaroma 2:13."
Urabona ko kumenya amategeko y’!Imana atari byo 
byonyine by’!ingenzi ko ahubwo tunagomba 
kuyumvira.

74

(Isomo: Yohana 14:15)"
Yesu Yaravuze Ati,”Ni munkunda, 
muzitonder’!amategeko yanjye.” "
Yohana 14:15."
Mu by’!ukuri, Yesu yasubiye mu magambo yanditswe 
mu Isezerano rya Kera yerekana ku mugaragaro ko 
urukundo ari rwo shingiro rishoboza umuntu 
kwitondera amategeko yose.

75

(Isomo: Matayo 22:37- 40)"
“...Ukundish’!Uwiteka, Imana yawe, umutima wawe 
wose, n’!ubugingo bwawe bwose, n’!ubwenge bwawe 
bwose.

76

Iryo ni ryo tegeko rikomeye ry’!imbere.” 

77

Nuko Yesu Aravuga Ati, “N’!irya kabiri rihwanyena ryo 
ngiri:”Ukunde mugenzi wawe nk’!uko wikunda.

78

Muri ayo mategeko yombi amategeko yose 
n’!ibyahanuwe, ni yo yuririraho.”"
Matayo 22:37- 40.

79

Niba dukunda Imana by’!ukuri n’!umutima wacu wose, 
n’!ubwenge bwacu bwose, n’!ubugingo bwacu bwose,

80

urwo rukundo tuzarwerekana twitondera amategeko 
yayo ane ya mbere:

81

Tuzagira Imana Nyambere mu buzima bwacu 

82

Ni yo Yonyine rukumbi tuzasenga

83

Tuzubaha kandi duhe ikuzo Izina ryayo Ryera 

84

Tuzazirikana gukomeza umubonano tugirana nayo buri 
Sabato

85

Kandi niba dukunda by’!ukuri bagenzi bacu nkuko 
twikunda, nta gushidikanya ko:  

86

Tuzubaha kandi duheshe ababyeyi bacu icyubahiro

87

Duhe ubuzima agaciro

88

Dukomeze umuco wo kumenya kuvangura icyiza 
n’!ikibi

89

Twubahe umutungo w’!abandi

90

Tube abanyakuri mu isano tugirana buri muntu n’!undi  

91

Twe kwifuza ibintu by’!abandi

92

Abacishiriza berekana ko umuntu yashyizeho 
amategeko arenga miliyoni 35 yo kuboneza imyifatire.

93

Nyamara mu Mategeko Cumi, Imana Yanditse uko 
abantu bagomba kwifata kuzuyemo imyifatire yose 
y’!umuntu. "
Ni Imana gusa Yashoboraga kwandika Amategeko 
atunganye. Bibiliya igira iti:

94

(Isomo: Zaburi 19:7)"
“Amategeko y’!Uwiteka atungana rwose, asubiz’!intege 
mu bugingo."
Zaburi 19:7,

95

(Isomo: Zaburi 19:11)"
“Kandi kubyitondera harimo ingororano ikomeye.” 
Zaburi 19:11

96

Umuhanga mu bya Bibiliya witwa Ogusti Storgong 
yaranditse ati:”Amategeko ni yo nyandiko gusa 
yerekana  kamere y’!Imana.” 

97

Muri iki gihe, twavuga ko “Amategeko Cumi ari 
ishusho y’!imico y’!Imana - imico idahinduka”!

98

Urabona ko ihinduka iryo ari ryo ryose ry’!amategeko 
y’!Imana ryagabanya ubutungane bwayo."
Kubera ko Amategeko atunganye, ntashobora na rimwe 
guhinduka.

99

(Isomo: Luka 16:17)"
Yesu Yavuze ukuri ubwo Yagiraga Ati:  “Icyoroshye ni 
uko ijuru n’!isi byashira kuruta ko agace k’!inyuguti 
imwe yo mu mategeko kavaho.”"
Luka 16:17.

100

Nyamara, uravuga uti,” Buri gihe numva Amategeko 
Cumi anyonga umunezero wanjye, asa naho anzitira. "
Imana ntiyigeze Ishaka ko Amategeko yayo abera 
umuntu umutwaro cyangwa se ngo azitire umunezero 
we.

101

Ahubwo, Imana Yashakaga ko Amategeko yatubera 
urusika ruturinda rukadukingira ishavu n’!urubanza 
rw’!icyaha."
  Imana Yashakaga ko Amategeko yayo yahesha buri 
wese umudendezo n’!umutekano aho yaba ari hose.

102

(Isomo: Gutegeka kwa kabiri 5:29)"
“Icyampa bagahoran’!umutim’!umez’!utyo, 
ubanyubahisha, ukabitondesh’!amategeko yanjye yose,

103

kugira ngo babon’!ibyiza, bo n’!urubyaro rwab’!iteka 
ryose!” "
Gutegekwa kwa Kabiri 5:29.

104

Mbese nkuko twubaka ku biraro no ku mihanda yo mu 
misozi miremire tugashyiraho inkuta z’!ibyuma zo 
kuturinda no kuturindira muri iyi nzira y’!ubuzima. 

105

(Isomo: Abaroma 3:20)"
Ariko nta yindi mpamvu yindi Imana Yahereye umuntu 
amategeko uretse: “...kuko amategeko ari 
y’!amenyekanish’!icyaha.”"
Abaroma 3:20.

106

(Isomo: Abaroma 7:7)"
Nkuko Paulo yabivuze,”...icyakora, simba 
narameny’!icyaha, iyo ntakimenyeshwa  n’!amategeko.

107

kuko ntaba naramenye kwifuza, iyaba amategeko 
atavuze ngo: Ntukifuze.”"
Abaroma 7:7.

108

Hari igitekerezo kimwe cy’!umukobwa w’!umwami wari 
wiyiziho ubwiza, abagaragu n’!abaja be 
baramwumvishije ko ubwiza bwe butagereranywa.  "
Nyamara umunsi umwe, umucuruzi aza mu mudugudu 
aho uwo mukobwa yaratuye amugurisha indorerwamo."
Igihe umukobwa w’!umwami yirebaga yatew’!ubwoba 
nuko yasaga nuko ahita ajanjagura ya ndorerwamo 
ihinduka ibisate.

109

Amategeko y’!Imana ni nk’!indorerwamo, kandi nkuko 
umukobwa w’!umwami yirebeye mu ndorerwamo, iyo 
dusomye tukayiga, dushobora kutanezezwa nibyo 
tureba,

110

ariko gukuraho amategeko cyangwa se kuyirengagiza 
ntibizahindura imibereho yacu y’!uko turi.

111

Amategeko agaragaza ibyaha byacu!"
Iyo dukurikije amabwiriza y’!Imana yo mu Mategeko 
yayo, atubera umuyobozi akadufasha kugira ubuzima 
bwiza buzira umutima uducira urubanza.

112

Amategeko ntadushoboza gutsinda icyaha cyangwa se 
ngo adukureho urubanza rw’!icyaha."
Nta cyiza na gito dushobora kuzakora mu gihe kizaza 
ngo gihanagure ibyaha twakoze mu gihe cyashize."
None se twabona imbabazi dute?"
Twakizwa dute urubanza rwo gupfa kubw’!amategeko 
yishwe?

113

Mu murima wa Edeni, Imana Yashyizeho urwibutso 
rwerekana ko kutumvira bizanira urupfu umuntu 
utumvira cyangwa bikikorezwa inshungu itagira 
icyaha."
Umwana w’!Intama yagombaga gutambwa, ngo 
yerekane ukwizera umunyabyaha afitiye  inama 
y’!Imana y’!agakiza.   

114

Ubu bwari uburyo bw’!Imana bwo gufasha Adamu 
gusobanukirwa n’!ukuntu Umwana w’!Imana 
w’!umuziranenge Yagombaga gupfa ngo asibanganye 
icyuho cy’!Amategeko yishwe."
Kristo, Umwana w’!Intama w’!Imana, Yagombaga 
kwishyiraho igihano cyari kigenewe umuntu, Yemera 
gupfa urupfu rubi. 

115

Urabona ko Amategeko atahoboraga kugira uwo akiza 
ibyaha.

116

(Isomo: Abagalatia 3:21)"
Intumwa Paulo igira iti, “kuko iyaba harabayeho 
amategeko abasha kubeshaho abantu,

117

gukiranuka kuba kwaraheshejwena yo.”"
Abagalatia 3:21."
Amategeko ntatanga imbabazi n’!agakiza - Ni impano 
y’!Imana!"
Tubonera ubugingo buhoraho mu gitambo gusa cya 
Kristo.

118

(Isomo: Abaroma 6:23)"
“kuko ibihembo by’!ibyaha ari urupfu, ariko impano 
y’!Imana ni ubugingo buhoraho muri Yesu Kristo 
Umwami wacu.”"
Abaroma 6:23."
Agakiza ntigashobora kuva ku kubahiriza Amategeko.

119

(Isomo: Abefeso 2:8, 9)"
“Mwakijijwe n’!ubuntu kubwo kwizera: ntibyavuye 
kuri mwe, ahubwo n’!impano y’!Imana;

120

ntibyavuye no ku mirimo, kugira ngo hatagir’!umuntu 
wirarira.” "
Abefeso 2:8, 9.

121

Niba se dukizwa n’!ubuntu, dufite umudendezo wo 
kubaho tutumvira? NTIBIKABEHO! 

122

(Isomo: Abaroma 6:1, 2)"
Paulo yaranditse ati: “Nuko tuvuge iki? Tugumye 
gukora ibyaha ngo ubuntu busage?

123

 “Ntibikabeho! Mbese twebw’!abapfuye ku byaha, 
twakomeza kuramira muri byo dute?”"
Abaroma 6:1, 2."
Agakiza gahabwa abashaka gukizwa ibyaha kandi 
bashaka kuba mu bwami bw’!Imana.

124

Hari abantu batekereza ko Amategeko y’!Imana 
yakuweho. Bitekerezeho gato.

125

Haramutse nta mategeko ariho, nta cyaha cyabaho, kuko 
icyaha n’!”ukwica amategeko.” 

126

Haramutse nta mategeko ariho, ntitwaba dukeneye 
kugirirwa ubuntu, kuko ubuntu ar’!urukundo no kugira 
neza by’!Imana tugirirwa iyo twishe Amategeko. 

127

Niba tudakeneye ubuntu, ntidushobora gukuraho 
umusaraba.

128

Niba umusaraba udakenewe, mu by’!ukuri 
ntitunakeneye Umukiza."
Iyo ukuyeho Amategeko, Icyaha, Ubuntu, Umusaraba, 
n’!Umukiza byose uba ubigize ubusa kandi dukeneye 
Umukiza Wabambwe ku musaraba ngw’!Adukirishe 
ubuntu bwe  ngo atange indishyi y’!umwenda w’!icyaha 
twakoze kuko twishe Amategeko. Ubu ni bwo butumwa 
bwiza. Ubuntu  ntibukuraho "
Amategeko y’!Imana. Kubw’!ubuntu bw’!Imana twifuza 
gukomeza Amategeko Y’!Imana.

129

Niba umugororwa ategereje kwicwa

130

aramutse agiriwe imbabazi maze akarekurwa, mbese 
ibyo bivuga ko aba arekuwe ngo yibereho ubuzima 
budakurikiza amategeko? Yakwikorera ibyo yiboneye 
byose? Reka da!

131

Kuko aba yarababariwe, yagombye ahubwo kurushaho 
kwiyumvamo ko agomba gukurikiza amategeko 
igihugu gisaba ko yubahirizwa.

132

Ikindi kandi gikomeye nuko Amategeko y’!Imana 
atugaragariza ibyaha byacu akanadufasha kwiyumva ko 
dukeneye Umukiza. "
Uko tugenda twemera Kristo ho Umukiza wacu 
n’!Umwami, Atugirira imbabazi kandi Akaduha 
n’!imbaraga zo kubahiriza Amategeko ye, nkuko 
Yabisezeranye Ati:   

133

(Isomo: Abaheburayo 8:10)"
“...Nzashyir’!amategeko yanjye mu bwenge bwabo, "
Nyandike mu mitima yabo...” "
Abaheburayo 8:10.

134

Mbese ntibyoroshye gukora ikintu ukunda gukora? 
Ibyo nibyo Imana Isezeranira abahitamo kuyikurikira."
Izandika Amategeko yayo mu mitima yabo kandi 
bazishimira kuyakurikiza. 

135

(Videwo y’!amasegonda 8) Ubwo nibwo buryo 
bwonyine umuntu azashobora kubaha no kuyoboka 
Imana."
Ni kubw’!urukundo Kristo Yarafitiye Se rwamushoboje 
gukomeza Amategeko,

136

(Isomo: Yohana 15:10)"
kuko Yesu Yavuze ati,”...nitondey’!amategeko ya Data, 
nguma mu rukundo rwe.”  "
Yohana 15:10.

137

(Isomo: Yohana 14:15)"
Yesu Adusaba kwerekana urukundo tumukunda 
twubahiriza Amategeko Ye:”Ni munkunda, 
muzitonder’!amategeko yanjye.” "
Yohana 14:15.

138

Urukundo rukomeye cyane no kubaha ubushake 
bw’!Imana byerekaniwe neza neza muri wa murima mu 
nsi y’!igiti cy’!umwelayo mu mwijima w’!umutamenwa 
w’!ijoro rikonje."
Ubwo Umwana w’!Imana Yasengaga, uruhanga rwe 
rujojoba mo ibyuya by’!amaraso, Agira Ati,

139

(Isomo: Matayo 26:39)"
“...Data, niba bishoboka, iki gikombe kindenge: ariko 
bye kub’!uko jyeweho nshaka, ahubwo bib’!uko 
wow’!ushaka.”"
Matayo 26:39."
Iherezo ry’!umuntu ryari mu rungabangabo - isi 
yanduye yagombaga gukizwa cyangwa igahera 
burundu.

140

Uyu Munyagalileya Yashoboraga kureka byose ntapfire 
i Kaluvari, Agashyira ku ruhande ibyo umuntu yifuza 
mu buzima n’!ibyo  yifuza ko byasohozwa?"
Yashoboraga kwihanagura icyuya mu ruhanga rwe 
Akavuga Ati,"
 Reka umunyabyaha warwishigishiye arusome

141

Cyangwa se Yashoboraga kutwikorerera umusaraba."
ibyo nibyo Yahisemo, Apfira ibyaha byacu. Yasheshe 
amaraso Ye kugirango tubabarirwe. Yapfuye urupfu 
twagombaga gupfa kugirango tubone uko tubana nawe 
by’!iteka.

142

Kubera ko Kristo yaturihiye umwenda w’!ibyaha byacu, 
ubu dushobora kubonera imbababazi mu gitambo 
yatanze. 

143

Umusaraba utanoze ku musozi wa Kaluvari ni 
urwibutso rw’!iteka rw’!igiciro Imana Yarishye kubera 
Amategeko yishwe no gukiza umunyabyaha. 

144

Iyo Amategeko y’!Imana aba yarakuweho cyangwa 
yarahinduwe, Yesu ntiyari kuba Yaragombye gupfa."
Kaluvari ntiyari kuba ikiri ngombwa.

145

Ariko Imana ntiyahoboraga kwirengagiza ibyaha 
by’!umuntu uriho urubanza!

146

Ntiyashoboraga guhindura Amategeko yayo.

147

Nuko rero umunyabyaha yari akeneye Umukiza."
Kandi Imana ishimwe cyane kubw’!urukundo rwayo 
rwatumye Yemera gutanga Umwana wayo w’!ikinege 
ngw’!Atubere inshungu!” 

148

(Isomo: Yohana 3:16)"
“Kuko Imana yakunze abari mu isi cyane, byatumye 
itanga Umwana wayo w’!ikinege,

149

kugira ngo umwizera wese atarimbuka, ahubwo ahabwe 
ubugingo buhoraho.” "
Yohana 3:16.

150

Igitabo cy’!Ibyahishuwe cyerekana uko abiteguye 
gusanganira Yesu agarutse bameze n’!uko bazajyana mu 
murwa wo mu ijuru kubana nawe ubuziraherezo. 

151

(Isomo: Ibyahishuwe 14:12)"
Imana Ibavuga ho ibi: “Aho ni ho kwihangana 
kw’!abera kuri, bitondera amategeko y’!Imana, bakagira 
kwizera nk’!ukwa Yesu.”"
Ibyahishuwe 14:12.

152

(Isomo: Ibyahishuwe 14:14)"
Ku murongo wa 14, hagira hati:”Mbona igicu cyera; no 
ku gicu mbona uwicayeho, usa n’!Umwana w’!umuntu,

153

 wambaye ikamba ry’!izahabu ku mutwe, kandi afite 
umuhoro utyaye mu ntoke ze.”"
Uku ni ko byerekanwa uko Imana Izaza gusarura isi.

154

Mu buhanuzi bukomeye Yesu Yahaye Yohana mu gitabo 
cy’!Ibyahishuwe ku byerekeye amateka y’!itorero, Yesu 
Avuga ko abasigaye bakomeza ukuri kw’!itorero 
ry’!Imana bavugwa muri ubu buryo: 

155

(Isomo: Ibyahishuwe 12:17)"
“Ikiyoka kirakarira wa mugore, kiragenda ngo 
kirwanye abo mu rubyaro rwe basigaye,

156

bitonder’!amategeko y’!Imana kandi bafite guhamya 
kwa Yesu.”"
Ibyahishuwe 12:17.

157

Ngibyo ibyo dusoma mu gitabo giheruka cya Bibiliya!

158

Abantu b’!Imana bakunda cyane Umuremyi wabo 
n’!Umucunguzi ku buryo bashaka gukora ibyo Abasaba 
cyangwa Yifuza."
Bashaka kwerekana urukundo bamufitiye bakora 
ugushaka kwe."
Bazi neza ko ugushaka kwe kuri mu Mategeko ye."
Bakora byose bumvira Uwabakoreye ibikomeye ngo 
abakure mu byaha byabo."
Yesu Arambuye amaboko Ahamagara Ati, “Ngwino!” "
Aracyaduhamagara!"
Arashaka kuduha imbaraga zo kubaho tubeshejweho na 
we.

159

(Isomo: Ibyahishuwe 22:17)"
Ashaka kutweza ho inenge y’!ibyaha."
Aracyahamagara n’!ijwi ryinginga Ati,”...Kandi ufite 
inyota naze; ushaka, ajyane amazi y’!ubugingo ku 
buntu.”"
Ibyahishuwe 22:17.

160

Umubwiriza yigeze gusura urugo rumwe mu nkengero 
z’!Umujyi munini. Umugore wo muri urwo rugo yari 
afite ikinyabupfura cyane ariko avuga akomeje ati: 
“Ntabwo na gato nshamadukira ibya Bibiliya 
n’!iby’!ubukristo” arakomeza ati:” ariko niba 
bigushishikaje wahamagara umugoroba umwe, 
ukavugana n’!umugabo wanjye we ukunda cyane kuba 
yabimenya. Nifuza rwose ko wagaruka  mukabonana.”"
Umubwiriza aza kugaruka ku Isabato nimugoroba. 
Kuko atari umunsi wo gukora, umugabo wa wa mugore 
yari yaramenyereye guhurira na bagenzi be ku i hoteri 
ku gicamunsi bakabuguza. "
Yari umuntu ukunda kusahinda aganira ariko akanaba 
wa wundi uroha ibigambo byinshi ntugire icyo ingenzi 
utoramo.  Nuko abwira umubwiriza ati, “Mfite Bibiliya, 
wagombye kubona Bibiliya yanjye. Mama 
yayinshyiriye mu gasanduku ubwo nari mvuye mu rugo 
nshyingirwa.  Yarariho ashakashaka Bibiliya ye ngo 
ayimwereke ati, ariko se di, Bibiliya yanjye irihe? "
Yarashakashatse icyo yaguyeho yitaga Bibiliya cyari 
igitabo cyanditsemo amasengesho.  Ntiyigeze abona 
Bibiya.

161

Mu bibazo ariko yari afite harimo nicyo inzoga.  No 
kubuguza nabyo byarangizaga kandi yanywaga itabi 
cyane. Ibi byose byiyongeyeho akandi kamenyero kabi, 
byari byarateye icyuho hagati ye n’!umugore we, 
wafunze utwe, yiteguye kwahukana."
Bari bafite umugambi wo gutandukana. Ibintu byari 
byifashe nabi."
Nyamara muri uwo mugabo harimo icyifuzo"
gikomeye cyo kuba yabaho neza birushijeho ku buryo 
n’!inzoga ikaze itashoboraga kumukura kuri icyo 
gitekerezo."
Umubwiriza yifuje kongera guhura nawe"
ku kigoroba cyo ku wa kabiri w’!iminsi irindwi, ubwo 
nibwo batangiranye kwiga ibyigisho byiyungikanije 
bya Bibiliya.  

162

Uko ibyigisho byo mu ijambo ry’!Imana byigishwaga 
buri byumweru, niko wa mugabo yatangiye 
kwinjirwamo n’!iby’!umusaraba wa Yesu. Uwundi 
muryango waruri kwakira Yesu ubifashijwemo 
n’!Umwuka wera."
Icyo kigoraba byari ibintu bitangaje cyane kumva uyu 
mugabo asaba umubwiriza ati, “Uyu mugoroba ugomba 
gusigara ho gato. "
Umugore wanjye ashobora kwigendera. Mbese 
dushobora gusigarana gato turi abagabo, tukaganira?” 

Nuko, umugabo avugisha ukuri kose abwira 
umubwiriza igitekerezo kibabaje cy’!ubuzima bwari 
bugeze aharindimuka kandi bwaratangiye neza.  Yari 
yaravukiye mu muryango wari ukomeye mu bya 
gikristo, ariko yari yarahaye urwaho irari rya gisore 
rimugeza aho atacyigarura. Nawe yari wa mwana 
w’!ikirara, wararuje za ngeso  mbi zamujyanye gusa 
kure cyane agwa ku gasi."
Ibyerekeranye n’!idini byari byaramuyoyotsemo, 
Bibiliya itakiba mu bitekerezo bye. "
Kristo Yiyambazwaga gusa mu bikomeye. "
“Mubwiriza ariko, nshaka kumenya cyane,  
wangenj’!ute? Ubu maze ibyumweru bine birikubise nta 
nzoga nkoza mu kanwa ndacanye n’!umuti n’!umwe 
w’!isegereti y’!itabi. Ntabwo nigeze mara igihe kinini 
nk’!iki ntarahiye cyangwa ngo mvugire ubusa izina 
ry’!Imana”.  Maze, ubwo yajugunyaga umuti w’!itabi 
wakoreshejwe mu gicaniro cyo mu nzu, akomeza agira 
ati, “ Imiti y’!itabi nakoreshaga isigaye intera iseseme.  
Ndabizi neza ngiye kuva ku itabi.  Ariko hari 
ikirushijeho kuba cyiza kuruta ibyo byose. Umugore 
wanjye yapakuruye ibikapu bye yari yapakiye mu 
byumweru bitatu bishize. Muri iki gitondo yankurikiye 
nsohoka ansanga ku rugi, imyaka yari ibaye myinshi 
ariko ni ubwa mbere yansomye ansezeraho."
N’!ukuri nibyo yabikoze! Numiwe cyane, mbese 
natangaye cyane ubwo yamwenyuriraga akagira 
ati,’Nkunda Yakobo wahindutse mushya.’"
None mbwira, mubwiriza, byangendekeye bite?  Nzi 
ndashidikanya ko byatewe n’!amateraniro y’!ibyigisho 
bya Bibiliya tugirana ku wa kabiri nimugoroba.” 

164

Umubwiriza aramusubiza ati, “ku bwanjye ntacyo 
nakoze, ariko nizera ko Bibiliya ishobora 
kugusobanurira uko byagenze.” Nuko arambura mu 2 
Abakorinto 5:17, atangira gusoma:”Umuntu wese iy’!ari 
muri Kristo, ab’!ar’!icyaremwe gishya: ibya kera biba 
bishize, dore byose biba bihindutse bishya.”"
Yakobo wahindutse mushya atangira kwisomera iryo 
somo buhoro. nuko agira ati, “Icyaremwe gishya --- 
Yakobo mushyashya! Nibyo pe! Yakobo mushashya! 
Mubwiriza, iy’!uba war’!unzi mbere, uyu mugoroba 
sinkiri wa wundi."
Ni koko nshuti,ni umwana w’Imana kandi ashobora 
guhindura abagabo n’abagore. Arashaka kuguhinddura 
na we.Arashaka kukugabira imbaraga zigushoboza 
gukomeza amategeko ye. Uri umunyantegenke.Ariko 
Yesu ni umunyambaraga. Ibyakubayeho byose, 
ntacyo.Yesu arakubabarira akweze.Araguha imbaraga 
z’ubuzima bushya.Ntiwemere ko hagira ikigukoma mu 
nkokora.Araguhamagra ngu utahe.Wakwemera 
gupfukama ugasenga uti:”Yego, Nyagasani, ndaje.” 
Pfukama. Ntiwite ku bandi bari hano. Zirikana Yesu 
gusa mu gihe upfukama. Maze uvuge uti: “Yego mwami 
Yesu, ndaje, ndaje kano kanya”. Reka dusenge."


